
Jólahugni í 
Smiðjuni í Lítluvík
14. – 19. desember verður søluframsýning í Smiðjuni í Lítluvík, har tríggjar kreativar 
konur sýna fram list og listahandverk og ymiskt handaligt arbeiði. Eisini verða 
fyrstafloks vovnar vørur frá Føroya Blindastovni á framsýningini.

Latið verður upp hósdagin, har opið er frá klokkan 15 til 21. Hinar dagarnar er 
framsýningin opin frá klokkan 10 til 21.

Framsýnararnir eru Olivia Kristiansdóttir, Marjun Jóanesardóttir og Tove Askham 
umframt Vevstovan á Føroya Blindastovni.

Vørurnar eru ymiskar og allar vælegnaðar til jólagávu. Talan er um handverk, 
sum er bundið, tøvt, seymað ella vovið umframt jóla- og hálsprýði og myndlist. So 
er ætlanin at keypa barna-anorakkar, hosur, sjal, kettuhúgvur, inniskógvar, kviltað 
teppið, hálsturriklæði ella okkurt heilt annað, so skuldu møguleikarnir verið góðir í 
Smiðjuni.

Í sera hugnaligu smiðjuni, ber eisini til at keypa sær ein heitan munn – te, kaffi 
og alkoholfrítt gløgg við kleynum og sirupskøkum afturvið. Eisini verða brendar og 
saltaðar mandlur at fáa.

